Լրացուցիչ հիմնավորումներ

2018 թվականի «Հիմնարկներին  և  կազմակերպություններին ամրացված ՝ յուրաքանչյուր միավոր մինչև հինգ միլիոն դրամ գնահատված արժեքով շարժական գույքի օտարման գործընթացում  գտնվելու ժամանակահատվածում  գույքի   պահառության կազմակերպում»  ծրագրի

       Աշխատանքի վարձատրության գումարի 2017 թ. համեմատ ավելացման ան​հրա​​ժեշ​տու​թյունը պայ​մանա​վորված է հետևյալ հանգամանքներով.
1. Փաստաթղթեր ձևակերպողի ծառայողական պարտականությունների ծավալի զգա​լի ավե​լացումը հիմնականում պայմանավորված է այն հանգամանքով, որ ի տար​բերություն 2016 թ. և 2017 թ. սկզբին պահառությանը ներկայացվող գույքի փաստաթղթերի ձևակեր​պումների, 2017 թ. սկզբից գույքի հիմնական մասը, դրա օտարման գործընթացն իրա​կանացնելու նպատակով՝ ՀՀ կառավարության որո​շում​ներով, արդեն իսկ փոխանց​ված է լինում ՀՀ ԿԱ պետական գույքի կառա​վարման վարչության տնօրինությանը, իսկ ինքը գույքը պահառության են ներ​կա​յացնում նախկինում այն տիրապետող պետական մար​մններն ու կազմակեր​պու​թյունները (քանի որ դա օտարման գործընթացում գտնվող գույ​քի համար պար​տադիր պահանջ է)։ Նշվածի հետևանքով առաջանում է գույքի պատկա​նելի​ու​թյան, դրա փաստաթղթերի ամբողջականության ու դրանցում կատարված գրա​ռում​ների ճշգրտման անհրաժեշտություն և, որպես հետևանք, այդ փաստաթղ​թերի ձևակերպման աշխատանքների լրա​ցուցիչ (նախկինում չնախատեսված)՝ գրեթե կրկնակի ծավալ։ Նման պայմաններում հնա​րավոր չէ անփոփոխ պահ​պա​նել փաստաթղթեր ձևակերպողի նախկին աշխատավարձի չափը։
2. Ստորաբաժանման ղեկավարի բացակայության (արձակուրդ, ժամանակավոր ան​աշ​խատունակություն, աշխատանքի բերումով պահառության տարածքից բացա​կա​յու​թյուն և այլն) դեպքերում նրան փոխարինելու անհրաժեշտությունից ելնելով նպատակահարմար է եղել սահմանել ստորաբաժանման ղեկավարի տեղակալի հաստիք, որի վրա է դրվել նաև փաստաթղթերի ձևակերպման պարտակա​նու​թյուն​ներն, իսկ փաստաթղթեր ձևա​կեր​պողի նախկին հաստիքը վերացվել է։
3. Բացի այդ, պահառության տարածքում գտնվող գույքի օտարման գործընթացն առավել արդյունավետ դարձնելու և գույքի տեսքին ու դրա տեխնիկական վիճա​կին ծանոթանալու բազմաթիվ ցանկացողների համար գույքի զննության հնարա​վո​րու​թյուններն առավել մատ​չելի դարձնելու նպատակով ստորաբաժանման ղե​կա​վարի և նրա տեղակալի համար սահմանվել է աշխատանքի ռեժիմի փոփո​խու​թյուն (շաբաթվա ընթացքում նախկինում 5 աշխա​տանքային օրվա փո​խա​րեն նրանց համար սահմանվել է 6 աշխատանքային օրով շաբաթ), ինչը թույլ կտա աշ​խատանքային օրերին պահառության տարածք այցելելու հնա​րավորություն չու​նե​ցող անձանց նման այցելություններ կատարել ոչ աշխատանքային օրերին: Դրա հետևանքով առաջացել է ստորաբաժանման ղեկավարի և նրա տեղակալի աշխա​տավարձների ավելացման անհրաժեշտություն, ընդ որում միմյանց փոխարինելու հնարավորությունից ելնելով վերացել է արտաժամյա աշխատանքի համար նրանց աշխատավարձերին նախկինում սահմանված հավելումների անհրաժեշտությունը
4. Ինչ վերաբերում է պահակային ծառայության աշխատողների կրճատման խընդ​րին, ապա 2016-17 թթ. փորձը ցույց տվեց, որ պահառության տարածքի մեծ (ավե​լի քան 2 հա) մակերեսի, ինչպես նաև դրա պա​րիսպ​ների ու ցանկապատերի առանձին հատվածների ոչ բարվոք տեխնիկական վիճակը կամ ցածր բարձ​րու​թյունը առաջացնում են այդ տարածք օտար անձանց ներխուժելու բարձր ռիսկ (ինչն ապացուցվեց 2017 թ. տարածքից կատարված գողություններով)։ Նման պայ​ման​ներում (նույնիսկ պարիսպի փլուզված հատվածը վերականգնելու դեպ​քում) անրաժեշտ է պահակային ծառայության կողմից ոչ միայն պահառվող գույքի տեղակայման հատվածի, այլ պա​հառության ամբողջ տարածքի պատշաճ հսկո​ղություն, ինչը անհնարին է կատարել պահակների մեկ հերթափոխի (չորս պա​հակ​ներ) պահակներից պահառության տարած​քում յուրաքանչ​յուր պահին գտնվող միայն մեկ պահակի կողմից։ Ընդ որում կարճ լուսավոր հատված ունեցող օրերին նույնիսկ պահակների երկու հերթափոխերի (ութ պահակներ) դեպքում ծայրաս​տի​ճան դժվար է ապահովել պահառության ամբողջ տարածքի պատշաճ հսկո​ղու​թյունը, քանի որ գիշերային լուսավորության և տեսահսկման սարքերը տեղադր​ված են միայն պահառվող գույքի տեղակայման հատվածում։

